Тема: Математиклар һәм информатиклар
Максат:
1. Укучыларның математика һәм информатика белән кызыксынуларын арттыру.

2. Математика циклы фәннәре буенча сәләтле укучыларны билгеләү.

3. Төгәллеккә, компьютер грамоталылыгы буенча эшкә өйрәтүне дәвам итү. Логик фикерләү сәләтен үстерү.
Җиһазлау: Комьютер, интерактив такта, “математиклар һәм информатиклар” уенының презентация программасы.
УЕН БАРЫШЫ
I. Сайлап алу туры.
Уенга укучыларны туплау.

1. Уенга математика һәм иформатика олимпиадаларында призлы урыннар алган укучылар арасыннан баллар буенча 5 укучы сайлана. Баллар: 1 нче урын 5 балл, 2-3 урын 4 балл. Берничә урын алган укучылар булса, баллар кушыла.
2. Калган укучылар арасыннан сайлап алу туры сораулары ярдәмендә ике уенчы сайлана.

Сайлап алу туры сораулары (сораулар презентациядә чыга. Уенда катнашучыларның җавабы тыңланганнан соң, слайдта дөрес җавап аңлатыла. Җавапны аңлату төрле ярдәмче рәсемнәр ярдәмендә башкарыла):
1. 5 алманы 6 кешегә тигез итеп ничек бүләргә?
2. “Тычкан” манипуляторы барлыкка килгәч, аны башта рус халык әкиятеннән бер персонаж белән атаганнар. Бу персонажны атарга? (Колобок)
3. Бабай үзенең һәр туган көнен билгеләп үтә. Быел ул, 2000 нче елда 17 нче туган көнен билгеләп үтте. Бабайга ничә яшь һәм ул ничәнче елгы?
(1. 17 * 4 = 68 (яшь) – 2000 нче елда; 2. 2000 – 68 = 1932 елгы)
4. Төп, туену блогы, винчестер .. эзлеклелегенә тагын берәр буын өстәргә. (Процессор, ОХҖ һ. б.)
5. 19 + 15 = 10 тигезлеге кайчан дөрес булырга мөмкин. (Сәгать.)
6. Бу җайланмалар арасында кайсылары артык.

1) Сканер; 2) Принтер 3) Клавиатура 4) Камера

(Принтер информация кертү җайланмасы түгел)

7. “Кругом” командасына солдат ничә градуска борыла? (1800)
8. Дизъюнкция, конъюнкция, ... эзлеклелеген дәвам итәргә. (Импликация, Эквиваленция һ.б.)

9. Өч тавык өч көндә өч йомырка сала. 6 тавык 6 көндә ничә йомырка салыр?

10. Алгол, Бейсик, Паскаль ... эзлеклелегенә тагын берәр буын өстәргә. (Алгол, Фокал, Си һ.б.)

Һәр сорауга берәр балл куела.
Сайлап алу туры буенча укучылар баллары буенча тәртипкә салынып экранда барлыкка киләләр. Бу процессны күрсәтү өчен электрон таблицалар белән эшли торган EXCEL программасы кулланыла. Баллар баганасын үсү буенча тәртипкә салу кагыйдәсе кулланыла. Иң беренче булып моны эшләү тәртибен аңлата алучы һәм башкаручы укучыга өстәмә ике балл куела.
II. Икенче тур. Өй эше.

Укучыларга берәр темага компьютер проекты эшләп килергә тәкъдим ителгән иде. Проектта математика яки иформатиканың бер бүлеге ачылган булырга тиеш. Проект компьютер презентациясе рәвешендә эшләнелә. Эшләнгән эшләр укучылар тарафыннан яклана. Проектларның эчтәлегенә, куллану өлкәләренә, бизәлешенә карап баллар куела (5 баллга кадәр). Баллар уенчыларның урыннарын билгели торган таблицага куела. Уенда катнашучыларга уенчылар арасыннан алда баручы 5 кешене генә калдырырга дигән мәсьәлә куела. Мәьәләнең чишелешен беренче булып дөрес табучыга өстәмә өч балл бирелә. Моның өчен EXCEL программасында “автофильтр” командасы кулланыла.
III. Белемнәр аукционы.

Уенда биш укучы калды. Аларга чираттан сораулар бирелә. Беренче булып сорауны сайлау хокукы иң алда барган уенчыга бирелә. Ул иң беренче сорауны нинди фәннән сайлавын, аннары бу фәннең нинди бүлеген сайлавын күрсәтә. Бу эшләрне башкару өчен алдан әзерләнгән презентация кулланыла. Һәр фәндә дүртәр бүлек, бүлек саен дүртәр сорау. Бүлектә сораулар авырлыкларына карап баллары үсү буенча урнаштырылган.

Гади арифметика:

1) Өчтән бере 12 гә тигез сан? (2балл) (36)
2) Кайсы зуррак: 

3) Банкка акча салырга уйладыгыз. Дүрт төрле мөмкинлек бар. Кайсы уңайлы.
1) һәр 80 сумга 100 сум алу.

2) һәр 20 сумга 30 сум алу.

3) һәр 100 сумга 140 сум табыш. (6 балл) (2)
4) Фермер атын дагасындагы кадаклар саныннан чыгып сата. 1 нче кадакка - 10 сум, 2 нче кадакка - 20 сум, 3 нче кадакка 40 сум сорый һәм шулай дәвам итә. Атның бәясе күпме? (635350)
Логик мәсьәләләр

1) Груша алмадан авыррак, ә хөрмә алмадан җиңел. Хөрмә авырмы, грушамы? (2 балл) (Груша)
2) Алсуның бер бөтен, ике ярты, дүрт дүрттән бер алмасы бар. Алсуда ничә алма? (4 балл) (Өч алма)
3) Ике малай гитарада, өченчесе баянда уйный. Алмаз белән Гали һәм Гали белән Вәли төрле уен коралларында уйнаган булса, Вәли нинди уен коралында уйный. (6 балл) (Гитарада)
4) Урамнан ир белән хатын, абый белән сеңел бара. Алар өч алманы тигез итеп бүлеп ашадылар. Һәрберсенә берәр алма тиде. Моны ничек аңлатырга. (8 балл) (Өч кеше: ире, хатыны, хатынының абыйсы)

Геометрик мәсьәләләр
1) Барлык яклары да тигез турыпочмаклык. (2балл) (Квадрат)
2) Өчпочмакның түбәсен каршы ятучы якның уртасы белән тоташтыручы кисемтә. (6 балл) (Медиана)
3) Кубның күләме 27 см3 булса, өслек мәйданы күпме? (6 балл) (54 см2)
4) Бу җисемнең исеме грек теленнән “уен сөякләре” дип тәрҗемә ителә. Нинди җисем турында сүз бара? (8 балл) (Куб)
Геометрия бүлегендәге сораулар геометрия фәне буенча, тарих бүлегендә тарихи мәсьәләләр. Һәр бүлекне дүрт тапкыр сайлап була. Сораулар, авырлыкларына карап, 1 баллдан алып дүрт баллга кадәр итеп тупланган.
Тарихи мәсьәләләр

1) Координата турысын кулланышка керткән француз математигы. (2 балл) (Декарт)
2) Унарлы санау системасында нинди цифрлар кулланыла? (4 балл) (Гарәп)
3) Аның атамасы ике “икегә” һәм “кисәм” дигән латин сүзләрдән алынган. Нинди геометрик элемент турында сүз бара. (биссектриса)
4) Һиндлар аны “сунья”, ә гарәпләр “сцифр” дип атаганнар. Без аны хәзер ни дип атыйбыз? (8 балл) (Нуль)

1. Компьютер төзелеше.

1. Компьютерга символлы информация кертү өчен нинди җайланма кулланыла? (2 балл)
1) Монитор 2) Принтер 3) Плоттер 4) Клавиатура.

2. Түбәндәге җайланмаларның кайсысы винчестер дип атала? (4 балл)
1) Сыгылмалы диск 2) Магнитлы каты диск.
3) Магнитлы дисклар 4) Оптик дисклар.

3. Копьютерда кулланган моментта программа кайда саклана? (6 балл)
1) Видео хәтер. 2) Процессорда 3) Оператив хәтер 4) Винчестер

4. Кайсы җайланмада информация алмашу иң тиз? (8 балл)
1) СD-ROM дисковод 2) Каты магнитлы диск.

3) Оператив хәтер 4) Процессорның регистрлары.
2. Алгоритм һәм программалар.
1. Инглиз телендәге “алгоритмик тел” сүзтезмәсен кыскартып ясалган программалаштыру теленең исемен әйтергә. (2 балл)
1) Алгол 2) Бейсик 3) Фортран 4) Кумир

2. Кайсы оператор экранның төсен белдерә? (4 балл)
1) Exp 2) Files 3) Dama 4) Color
3. Алгоритм сүзе нинди бөек математик исеменнән алынган. (6 балл)
1) Алгоритм 2) әл - Хорезм 3) Абель 4) Анри
4. Нинди төр алгоритм юк. (8 балл)
1) Сызыкча 2) Ярдәмче 3) Эшче 4) Тармаклану.

3. Информацион технологияләр.
1. Түбәндәге санау системаларының кайсысы компьютерда юк? (2 балл)
1) Икешәрле. 2) Сигезәрле 3) Уналтышарлы. 4) Алтышарлы.

2. Электрон таблицаны күрсәтүче исемне күрсәтегез? (4 балл)
1) Windows 2) Exsel 3) Word 4) Paint
3. Экранда хәрәкәт итү иллюзиясе ничек атала? (6 балл)
1. Реанимация 2) Анимация 3. Мультипликация 4. Рекурсия

4. Түбәндәге җаваплар арасыннан видеофайлны күрсәтегез. (8 балл)
1) .exe 2) .doc 3) .pas 4) .avi
4. Интернет челтәре.

1. Интернет челтәре нинди төргә керә. (2 балл)
1. Локаль челтәр 2. Глобаль челтәр.

2. Түбәндәге адресларның кайсысы электрон почтаныкы? (4 балл)
1. www.rambler.ru

2. Татарстан, п.г.т. Б.Сабы, ул. Г. Баширова 40.

3. Microsoft_of@rambler.ru

4. http://ksu.ru

3. Түбәндәге эзләү системаларының кайсылары Россиянеке? (6 балл)
1. www.rambler.ru

2. www.mckinley.com

3. www.w3.org

4. Web битләрнең өстәмә исеме нинди?
1. .doc  2. .exe  3. .html  4. .com
Һәр уенчы дүртәр сорауга җавап бирә. Презентациядән үзенә охшаган авырлыктагы сорауны сайлый, сорауга карап баллары барлыкка килә. Махсус электрон таблицага сорауның номеры кертелә, бу номерга туры килгән баллны программа үзе куя һәм алдагы баллар белән кушып исәпли. Ахырда уенчылар арасыннан ике иң зур баллы 2 уенчы гына кала. Бу эшләрне ничек башкарылганын аңлата алган укучыга 3 балл куела.
IV. Финал
Алдагы турларда иң күп балл җыйган ике уенчы катнаша. Аларга чиратлап 1 минутка сораулар бирелә. Һәр сорауга 1 балл. Уен ахырында иң күп баллар буенча җиңүче билгеләнә.
1 нче финалчыга сораулар.

1) Нинди санга бүләргә ярамый? (0)
2) Иң кечкенә информация саклау берәмлеге? (Бит)
3) Бер сәгатьтә ничә минут? (60 минут)
4) Компьютерда информация эшкәртү өчен микросхема? (процессор)
5) Иң кечкенә натураль сан? (1)
6) WINDOWS операцион системасының тәрҗемәсе?

7) 200 дән 200 гә кадәрге саннарның суммасы? (0)
8) Почмак үлчәү өчен прибор? (Транспортир)
9) 1 кг суның күләме?

10) 8 биттан торган информация икенче төрле. (Байт)
11) Карбыз 10 тиен һәм тагы ярты карбыз тора. Карбызның бәясе. (20 тиен)

12) 
[image: image13.wmf]4

1

сәгать. (15 минут)
2 нче финалчыга сораулар.

1. 1 килограммда ничә грамм? (1000)
2. Процессорның җитештерүчәнлеге нәрсәдән бәйле? (Тактлар ешлыгы)
3. Кире пропорциональлекнең графигы? (Гипербола)
4. Миллиардның язылышында ничә нуль? (9)
5. Монитор информация кертү җайланмасы дигән раслама дөресме? (юк)
6. Тоннаның 10% күпме? (100 кг)
7. Windows операцион системасы составындагы рәсем редакторы? (Paint)
8. Координата яссылыгында ноктаның торышын билгеләүче саннар пары? (координата)
9. Windows операцион системасында объектлар белән эшли торган программа? (Проводник)
10. Тавык үлчәүдә 1 аягында торганда 3 кг, 2 аягына басса ничә килограмм? (3 кг)
11. Күппочмакның яклары суммасы? (Периметр)

12) Юнәлешле кисемтә? (Вектор)
V. Йомгаклау.

Уенга нәтиҗә ясау, җиңүчене атау.

Бүләкләр тапшыру.

